ԱՄՓՈՓԱԹԵՐԹ
«Հայաuտանի Հանրապետության կառավարության 2017 թվականի փետրվարի 2-ի
  N 86-Ն որոշման մեջ լրացումներ և փոփոխություններ կատարելու մասին»  Կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն

26.02.2021թ. //4512-2021

	1.«Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերևի աջ անկյունում անհրաժեշտ է լրացնել «Նախագիծ» բառը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջները:

2. Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածին:

3. Նախագծի 1-ին կետում նշված «1-ին կետից հետո» բառերն անհրաժեշտ է հանել:

4. Նախագծի 1-ին կետով լրացվող 1.1 կետում (այսուհետ՝ 1.1 կետ) անհրաժեշտ է պարզաբանել «փոխհամաձայնեցված կարգով և ձևաչափով» արտահայտությունը՝ նշելով, թե փոխհամաձայնեցման կարգը և ձևաչափը ում կողմից և ինչ իրավական ակտով են սահմանվում:

5. Նախագծի 2-րդ կետի 4-րդ ենթակետով նախատեսվում է Ձև N 3-ի 1-ին սյունակում և Ձև N 4-ի 1-ին սյունակում «զինվորական կոչումը» բառերը փոխարինել «կազմը» բառով: 

Այս առումով անհրաժեշտ է հստակ նշել, թե ինչ «կազմի» մասին է խոսքը՝ նկատի ունենալով «Զինվորական ծառայության և զինծառայողի կարգավիճակի մասին» օրենքով նախատեսված կազմերի տեսակները:

Նախագծին կից ներկայացված հիմնավորման մեջ նույնպես անհրաժեշտ է համապատասխան դրույթներ նախատեսել:

6. Նախագծին կից ներկայացված հիմնավորման մեջ նշվում է, որ «Կառավարության 2017 թվականի փետրվարի 2-ի N 86-Ն որոշմամբ ապահովվում է «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի կիրարկումը»: 

Սույն դրույթի հետ կապված անհրաժեշտ է հստակեցնել և նշել, թե Նախագծով նախատեսված փոփոխությունները և լրացումը հիշյալ օրենքի որ հոդվածների կիրակման ապահովմանն են ուղղված:

Սույն կետի համատեքստում առաջարկում ենք Նախագծի նախաբանում հղում կատարել նաև հիշյալ օրենքի համապատասխան հոդվածներին: Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից:

	Ընդունվել է:
Ընդունվել է:

Ընդունվել է:

Ընդունվել է, լրացվել են «միմյանց հետ» բառերը:
Ընդունվել է, 4-րդ ենթակետը հանվել է:

Ընդունվել է, հիմնավորման մեջ հղումը հանվել է:



	2.
	Ֆինանսների նախարարություն,
24.02.2021թ. 01/8-5/2658-2021
	Առաջարկոսւթյուններ չկան։ 
	Ընդունվել է ի գիտություն։

	3.
	 Աշխատանքի և սոցիալական հարցերի նախարարություն,
25.02.2021թ. ՄԱ/ԱԳ-1-3/7857-2021

	Առաջարկություններ չկան:

	Ընդունվել է ի գիտություն:

	4.
	Ոստիկանություն
25.02.2021թ. 1/21/11111-21
	1. Նախագծի 1-կետով լրացվող 1.1-ին ենթակետում «վավերականության ժամկետը,» բառերից հետո լրացնել «իսկ առկայության դեպքում՝» բառերը, քանի որ բնակչության պետական ռեգիստրում ոչ բոլոր դեպքերում են առկա լինում անձը հաստատող փաստաթուղթը տալու համար հիմք հանդիսացած այլ փաստաթղթերի տվյալները:
2. Նույն հիմնավորմամբ առաջարկվում է 1.1 կետի 2-րդ ենթակետում ևս «մահվան օրը, ամիսը, տարթեիվը» բառերից հետո լրացնել «՝ առկայության դեպքում» բառերը, քանի որ նախ՝ մինչև 2014թ. ռեգիստրում մահվան օր, ամիս, տարեթիվ չի մուտքագրվել, բացի այդ, հաճախ անձի մահվան վերաբերյալ նշում կատարվում է այլ պետություններից ստացված հաղորդումների հիման վրա, որոնցում մահվան ժամանակի վերաբերյալ տեղեկություններ առկա չեն լինում:

3. Բնակչության պետական ռեգիստրում ներառված է նաև Հայաստանի Հանրապետությունում մշտապես բնակվող քաղաքացիություն չունեցող անձի կացության վկայականի վերաբերյալ տեղեկատվություն, ուստի առաջարկվում է նախագծի 1.1 կետի համաձայն տրամադրվող տեղեկությունների ցանկում նախատեսել նաև քաղաքացիություն չունեցողանձանց վերաբերյալ տեղեկատվությունը:

4. Հաշվի առնելով, որ նախագծում կատարվում է 1-ից ավելի լրացում, ուստի անհրաժեշտ է նախագծի վերնագրում «լրացում» բառը փոխարինել «լրացումներ» բառեով:
	Ընդունվել է:
ԸՆդունվել է:

Ընդունվել է, 3-րդ ենթակետում կատարվել է լրացում:

Ընդունվել է:



 ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ

